
Annotatsiya. Mazkur maqolada logistika xizmatlari bozorini rivojlantirishning xorij
tajribalari tizimli tahlil qilingan va ularni O zbekiston sharoitiga moslashtirish yo ‘nalishlari
asoslangan. Tadgiqotning dolzarbligi O ‘zbekistonning ikki marta quruqlik bilan o ‘ralgan daviat
ekani, PQ-28-son gqarorda 2030-yilgacha tranzit yuklarni 22 min tonnaga yetkazish va LPI reytingida
kamida 55-o ‘ringa chiqish vazifalari belgilangani bilan asoslangan. Logistika klasterlari, portlarni
hududlashtirish, quruqlik bilan o‘ralgan davlatlarning logistika xarajatlari va vagtning savdo
to ‘sig ‘i sifatidagi roli haqidagi nazariy qarashlar umumlashtirilgan. Tadqiqotda tizimli yondashuv,
qiyosiy tahlil, benchmarking, guruhlash, statistik tahlil va abstrakt-mantiqiy fikrlash usullaridan
foydalanilgan. Singapur, Germaniya, Niderlandiya, Birlashgan Arab Amirliklari, Xitoy va
Qozog ‘iston tajribalari asosida logistika bozorini rivojlantirishning oltita modeli - ragamli xab,
klasterli bozor, darvoza-port, erkin iqtisodiy zonalar, infratuzilma-koridor va tranzit-koridor
modellari ajratilgan. Jahon bankining logistika samaradorligi indeksi (LPI) bo ‘yvicha O ‘zbekiston
vetakchi davlatlardan 30-40 foizga orgada qolayotgani, Qozog ‘istondan esa atigi 0,1 ballga pastligi
aniglangan. Tahlil Singapur va Niderlandiya yuqori natijaga infratuzilma bilan bir qatorda davlat
Jjarayonlarini ragamlashtirish, Germaniya esa hududiy logistika klasterlari, Xitoy logistika
xarajatlarining YalMga nisbatini magsadli kamaytirish orqali erishganini ko ‘rsatgan. Tashish vaqtini
qisqartirishning iqtisodiy samarasi hisoblanib, eksport yuklarini yetkazish vagqtini bir kunga
qisqartirish yiliga taxminan 0,2-0,7 mlrd AQSh dollari migdoridagi tarif ekvivalentiga teng samara
berishi ko ‘rsatilgan. Tadgqiqot natijasida O ‘zbekiston uchun tranzit-koridor modelini “yagona
darcha”, qurug portlar va logistika klasterlari bilan uyg ‘unlashtirgan gibrid yondashuv magsadga
muvofiqligi asoslangan. Shuningdek, Navoiy xalqaro logistika markazini qayta eksport xabiga
aylantirish, logistika xarajatlarining YalMdagi ulushini rasmiy statistikada hisoblash hamda qo ‘shni
davlatlar bilan tranzit tariflari va elektron hujjatlarni uyg ‘unlashtivish bo ‘yicha takliflar ishlab
chigilgan.

Kalit so ‘zlar: logistika xizmatlari bozori, xorij tajribasi, logistika klasteri, quruq port, yagona
darcha, tranzit koridori, logistika samaradorligi indeksi, quruglik bilan o ‘ralgan davlat, Singapur,
Germaniya.

KIRISH
Globallashuv va xalgaro ishlab chiqarish zanjirlarining murakkablashuvi
sharoitida logistika xizmatlari bozori mamlakatlar raqobatbardoshligining hal qiluvchi
omillaridan biriga aylandi. Logistika samaradorligi yuqori bo‘lgan davlatlar xalgaro
savdoda kamroq xarajat bilan ishtirok etadi, xorijiy investitsiyalarni ko“proq jalb qiladi
va global ta’minot zanjirlariga chuqurroq integratsiyalashadi [17; 21].
O‘zbekiston uchun bu masala alohida ahamiyatga ega. Mamlakat dengizga

chiqish imkoniyati bo‘lmagan, ikki marta quruqlik bilan o‘ralgan davlat bo‘lib, uning
tashqi savdo yuklari eng yaqin dengiz portiga yetguncha kamida ikki davlat hududidan
o‘tadi. [lmiy tadqiqotlar bunday davlatlarda logistika xarajatlari va yetkazib berishning
noaniqligi qirg‘ogbo‘yi davlatlariga nisbatan sezilarli darajada yuqori ekanini
ko‘rsatadi [17; 18; 19].

Yangi O‘zbekistonning taraqqiyot strategiyasida transport-logistika salohiyatini
oshirish ustuvor vazifalardan biri sifatida belgilangan [1]. 2025-yil 27-yanvardagi PQ-
28-son garorga ko‘ra, 2030-yilgacha xalqaro yuk tashish hajmini kamida ikki baravar
oshirish, tranzit yuklarni yiliga 22 mln tonnaga yetkazish va Jahon bankining logistika
samaradorligi indeksida (LPI) kamida 55-o0°ringa chiqish magsad qilib qo‘yilgan [2].
2025-yilda mamlakat tashqi savdo aylanmasi 81,2 mlrd AQSh dollarini, eksport esa
33,8 mlrd AQSh dollarini tashkil etgan [3].

LPI 2023 natijalariga ko‘ra, O‘zbekiston 2,6 ball bilan 88-o°‘rinni egallagan
bo‘lsa, Singapur 4,3 ball bilan birinchi o‘rinda turibdi [5; 21]. Xalgaro yuk tashishda
mahalliy ekspeditorlarning ulushi atigi 15 foizni tashkil etadi [4]. Belgilangan
magsadlarga qisqa muddatda erishish uchun logistika bozorini rivojlantirishda
muvaffaqiyatga erishgan davlatlar tajribasini o‘rganish va uni milliy sharoitga
moslashtirish zarur.

Shu sababli logistika xizmatlari bozorini rivojlantirishning xorij tajribalarini
tizimlashtirish, ularning modellarini ajratish va Of‘zbekiston uchun maqgbul
yondashuvni ilmiy asoslash dolzarb hisoblanadi.

Tadqiqotning magsadi logistika xizmatlari bozorini rivojlantirishning xorij
tajribalarini modellar bo‘yicha tizimlashtirish va Ofzbekiston uchun maqgbul
yondashuvni ilmiy asoslashdan iborat. Ushbu maqgsadga erishish uchun quyidagi
vazifalar belgilandi: logistika bozorining hududiy rivojlanishiga oid nazariy
garashlarni umumlashtirish; tanlangan davlatlarning logistika bozorini rivojlantirish
modellarini ajratish; O‘zbekiston va yetakchi davlatlar o‘rtasidagi LPI bo‘yicha
tafovutni baholash; tashish vaqtini qisqartirishning iqtisodiy samarasini hisoblash;
xorij tajribasini moslashtirish yo‘nalishlarini aniqlash.

Tadqiqotning 1ilmiy yangiligi xorij tajribasini oltita model bo‘yicha
tizimlashtirish va quruqlik bilan o‘ralgan davlat sharoitini hisobga olgan holda
O‘zbekiston uchun gibrid yondashuvni asoslashdan iborat.

ADABIYOTLAR SHARHI

Logistika  bozorining hududiy rivojlanishini  tushuntiruvchi  asosiy
nazariyalardan biri klaster nazariyasidir. M. Porter klasterlarni ma’lum hududda
geografik jihatdan to‘plangan o‘zaro bog‘liq korxonalar, ixtisoslashgan yetkazib
beruvchilar va tegishli institutlar majmuasi sifatida ta’riflab, ular unumdorlik,
innovatsiyalar va yangi biznes shakllanishini rag‘batlantirishini ko‘rsatgan [12]. Y.
Sheffi bu yondashuvni logistikaga tatbiq etib, logistika klasterlari ko‘lam va qamrov
samarasi, transport tarmog‘i zichligi va malakali kadrlar bozori hisobiga xarajatlarni
kamaytirishini asoslagan [13].

Transport geografiyasi sohasida T. Notteboom va J.-P. Rodrig portlarni
hududlashtirish konsepsiyasini ilgari surgan: zamonaviy dengiz portlari ichki

hududlardagi quruq portlar va logistika markazlari tarmog*‘i bilan integratsiyalashgan
holda rivojlanadi [14]. Ularning keyingi tadqiqotida terminallar ta’minot zanjirlarini
boshqarishning faol bo‘g‘iniga aylanishi - “terminallashuv” jarayoni ko‘rsatilgan [15].
M. Gesse va J.-P. Rodrig esa logistika va yuk tagsimotining hududiy tuzilmasi
ogimlarni boshqarish va vaqt omili ta’sirida o‘zgarayotganini gayd etgan [16].

Qurugqlik bilan o‘ralgan davlatlar logistikasi masalasi alohida yo‘nalish sifatida
tadqiq etilgan. N. Limao va E. Venebls infratuzilma sifati va geografik noqulaylik
transport xarajatlariga, ular orqali esa savdo hajmiga kuchli ta’sir qilishini empirik
jihatdan isbotlagan [17]. M. Fey va hammualliflari quruqlik bilan o‘ralgan
davlatlarning asosiy muammolari qo‘shni davlatlar infratuzilmasi, tranzit siyosati va
chegaradagi tartib-qoidalarga bog‘liglik ekanini ko‘rsatgan [18]. J.-F. Arvis va
hammualliflari esa bunday davlatlarda logistika xarajatlarining yuqoriligi asosan
tashish narxi bilan emas, balki yetkazib berishning noaniqligi va kechikishlar bilan
1zohlanishini asoslagan [19].

D. Hammels va G. Shaur vaqtning savdo to‘sig‘i sifatidagi rolini baholab,
tashish vaqtining har bir kunga qisqarishi tovar qiymatining 0,6-2,1 foiziga teng tarif
ekvivalentiga ega ekanini aniqlagan [20]. Bu xulosa logistika samaradorligini
oshirishda chegaradan o‘tish vaqtini qisqartirish va jarayonlarni raqamlashtirish
infratuzilma qurilishidan kam bo‘lmagan ahamiyatga ega ekanini ko‘rsatadi.

Jahon bankining LPI hisobotlarida yetakchi davlatlarning muvaffaqiyati
infratuzilma, bojxona jarayonlari, xalqaro tashishni tashkil etish, logistika xizmatlari
sifati, yuklarni kuzatish va o‘z vaqtida yetkazib berish omillarining kompleks
rivojlanishi bilan izohlanadi [21]. Hisobotda raqamlashtirish va yetkazib berish
ishonchliligi so‘nggi yillarda samaradorlikning asosiy farqlovchi omillariga aylangani
qayd etilgan.

Mahalliy ilmiy adabiyotlarda xorij tajribasi ko‘pincha alohida davlatlar misolida
tavsiflanadi. Biroq bu tajribalarni modellar bo‘yicha tizimlashtirish, ularni
O‘zbekistonning quruqglik bilan o‘ralgan davlat sifatidagi sharoitiga moslashtirish
mezonlarini aniqlash masalasi yetarlicha yoritilmagan. Bu holat ushbu tadqiqotning
dolzarbligini belgilaydi.

METODOLOGIYA

Tadqiqotda tizimli yondashuv, qiyosiy tahlil, benchmarking, guruhlash, statistik
tahlil va abstrakt-mantiqiy fikrlash usullaridan foydalanildi. Axborot bazasini
O‘zbekiston Respublikasining normativ-huquqiy hujjatlari [1; 2], rasmiy statistika va
axborot manbalari [3-5], xorijiy davlatlarning rasmiy ma’lumotlari [6-11], Jahon banki
hisobotlari [19; 21] hamda xorijiy ilmiy nashrlar [12-20] tashkil etdi.

Tadqiqot uch bosqichda olib borildi. Birinchi bosqichda LPI reytingida yetakchi
o‘rinlarni egallagan va O‘zbekiston uchun amaliy ahamiyatga ega bo‘lgan oltita davlat
tanlandi: Singapur, Germaniya, Niderlandiya, BAA, Xitoy va Qozog‘iston. Ikkinchi
bosqichda ularning logistika bozorini rivojlantirish modellari asosiy vositalar va
natijalar bo‘yicha qiyoslandi. Uchinchi bosqichda O‘zbekiston va yetakchi davlatlar
o‘rtasidagi tafovut baholanib, moslashtirish yo‘nalishlari aniglandi.

O‘zbekistonning LPI bo‘yicha etalon davlatdan nisbiy tafovuti quyidagicha

aniglanadi:

LPI bahosi.

A= (LPI*— LPI,.)/LPI* - 100% (1)
bu yerda LPI* - qiyoslanayotgan davlatning LPI bahosi; LPI,, - O‘zbekistonning

Tashish vaqtini qisqartirishning iqtisodiy samarasi D. Hammels va G. Shaur [20]
baholari asosida tarif ekvivalenti sifatida hisoblanadi:

TE=X-7-At (2)

bu yerda TE - tashish vaqti qisqarishining tarif ekvivalentidagi samarasi, AQSh
dollari; X - eksport hajmi; t - bir kunlik vaqtning tarif ekvivalenti (0,006-0,021); At -
tashish vaqtining qisqarishi, kun.

TAHLIL VA NATIJALAR
Tanlangan davlatlar tajribasi tahlili asosida logistika bozorini rivojlantirishning
oltita modeli ajratildi (1-jadval).

1-jadval
Xorijiy davlatlarda logistika xizmatlari bozorini rivojlantirish modellari
Davlat (LPI . . Natijaviy
2023) Model Asosiy vositalar ko‘rsatkichlar
Davlat Tradel\tliztim}ﬁ%g;)d et 2025-yilda 44,66 mln
Singapur (4,3) | boshchiligidagi : Y ’

raqamli xab

digitalPORT@SG platformasi,
elektron hujjatlar

TEU (+8,6%) [6]

Germaniya (4,1)

Klasterli bozor

Yuk tashish gishloglari (GVZ)
tarmog‘i, davlat-xususiy

Logistika bozori 330
mlrd yevrodan ortiq

koridor modeli

modeli sheriklik, Duysburg ichki porti 8]
Niderlandiya Darvozajpor't va R'otte':rda.m porti, pqr‘F ' 2025-yilda 428,4 min
@4.1) port hamjamiyati hamjamiyati axborot tizimi, t yuk, 14,2 min TEU
’ modeli ichki terminallar tarmog‘i [7]
BAA (4,0) Erkin iqtisodiy Jebﬁuﬁgggl ﬁvef)kgéﬁgfﬂ Mintagaviy qayta
zonalar modeli e eksport markazi [21]
logistikasi
Logistika
Davlat rejali Milliy logistika,l’xablgri, “‘Xitoy xarajatla'rining .
Xitoy (3,7) infratuzilma- - Yevropa” temir yo‘l YalMdagi ulushi

ekspressi, logistika xarajatlarini
kamaytirish dasturi

13,9% (2025) [9];
118,6 ming reys, 11,7
min TEU [10]

Qozog‘iston
(2,7)

Tranzit-koridor
modeli

“Xorgos” quruq porti, yangi
temir yo‘l tarmogqlari,
Transkaspiy yo‘nalishi

2025-yilda temir yo‘l
tranziti 33 min t
(+20% dan ortiq) [11]

Singapur modelining asosi raqamli

“yagona darcha” hisoblanadi. 1989-yilda

ishga tushirilgan TradeNet tizimi tashqi savdo hujjatlarini yagona elektron platforma
orqali rasmiylashtirish imkonini bergan. Hozirda digitalPORT@SG platformasi port
xizmatlarini ragamlashtirishda davom etmoqda: 2025-yilda barcha bunker yetkazib
beruvchilar elektron hujjatlarga o‘tgan, bu yiliga taxminan 40 ming kishi-kun mehnatni
tejash imkonini bergan [6]. Singapur tajribasi yuqori natijaga infratuzilma bilan bir

qatorda davlat jarayonlarini ragamlashtirish orqali erishilishini ko‘rsatadi.

Germaniya tajribasi bozor mexanizmlari va hududiy klasterlarga asoslanadi.
Mamlakatda yuk tashish qgishloglari (Giiterverkehrszentren) tarmog‘i transport turlari,
ombor va ekspeditorlik korxonalarini bir hududda jamlaydi va davlat-xususiy sheriklik
asosida boshqariladi. Logistika Germaniya iqtisodiyotining eng yirik tarmoqlaridan
biri bo‘lib, uning bozori 330 mird yevrodan oshadi [8]. Bu model Y. Sheffining
logistika klasterlari haqidagi xulosalarini [13] amalda tasdiqlaydi.

Niderlandiya “darvoza-port” modeliga asoslanadi: Rotterdam porti Yevropaning
asosly kirish darvozasi vazifasini bajaradi, ichki terminallar tarmog‘i esa yuklarni qit’a
ichkarisiga tez tagsimlaydi. 2025-yilda portda 428,4 mln tonna yuk va 14,2 mln TEU
konteyner qayta ishlangan [7]. Port hamjamiyati axborot tizimi port, bojxona,
ekspeditor va tashuvchilarni yagona axborot muhitida birlashtiradi. Bu tajriba portlarni
hududlashtirish konsepsiyasiga [14] mos keladi.

Xitoy tajribasi davlat tomonidan rejalashtiriladigan yirik infratuzilma loyihalari
va logistika xarajatlarini maqgsadli kamaytirish siyosati bilan ajralib turadi. 2025-yilda
logistika xarajatlarining YalMga nisbati 13,9 foizgacha pasaygan, 2027-yilgacha esa
uni 13,5 foiz atrofiga tushirish rejalashtirilgan [9]. “Xitoy - Yevropa” temir yo°‘l
ekspressi 2025-yil oktabr oyi oxirigacha jami 118,6 ming reys amalga oshirib, 11,7 mln
TEU yuk tashigan va Yevropaning 26 davlatidagi 232 ta shaharni qamrab olgan [10].

Qozog‘iston tajribasi O‘zbekiston uchun ayniqsa muhim, chunki u ham quruqlik
bilan o‘ralgan davlat. Mamlakat “Xorgos” quruq porti, yangi temir yo‘l liniyalari va
Transkaspiy yo‘nalishini rivojlantirish orqali tranzit koridori modelini amalga
oshirmoqda. 2025-yilda Qozog‘iston temir yo‘llari orqali tranzit 33 mln tonnaga yetib,
20 foizdan ko‘proq o‘sgan [11].

(1) formula asosida O‘zbekistonning LPI bo‘yicha xorijiy davlatlardan tafovuti

hisoblandi (2-jadval).
2-jadval
O‘zbekistonning LPI 2023 bo‘yicha xorijiy davlatlardan tafovuti
Davlat LPI bahosi 0 Zgi'is;‘;‘;fa“ Nisbiy tafovut (A), %
Singapur 4,3 1,7 39,5
Germaniya 4,1 1,5 36,6
Niderlandiya 4,1 1,5 36,6
BAA 4,0 1.4 35,0
Xitoy 3,7 1,1 29,7
Qozog‘iston 2,7 0,1 3,7
O°‘zbekiston 2,6 - -

2-jadval ma’lumotlariga ko‘ra, O‘zbekiston yetakchi davlatlardan 30-40 foizga
orqada qolmoqda, Qozog‘iston bilan farq esa atigi 0,1 ballni tashkil etadi. Demak,
mintagaviy tranzit uchun raqobat bir-biriga yaqin darajadagi davlatlar o‘rtasida
kechmoqda va kichik ustunliklar ham yuk oqimlarini qayta tagsimlashi mumkin.
O‘zbekistonning LPI tarkibiy ko‘rsatkichlari orasida eng past baholar yuklarni kuzatish
va infratuzilma bo‘yicha (2,4 ball) gayd etilgan [5]. Bu yo‘nalishlar Singapur va
Niderlandiya tajribasida aynan raqamli platformalar orqali hal etilgan.

Innovations in Science and Technologies, 10-son. 2026 yil. 124



“Innovations in Science and Technologies” ilmiy-elektron jurnali

ISSN: 3030-3451. 3 /2026 yil.
www.innoist.uz

(2) formula asosida tashish vaqtini qisqartirishning iqtisodiy samarasi baholandi.
Tahlil natijalari asosida xorij tajribasini O‘zbekistonda qo‘llash yo‘nalishlari

aniglandi (3-jadval).

3-jadval

Xorij tajribasini O‘zbekiston logistika bozoriga moslashtirish yo‘nalishlari

Xorij tajribasi O‘zbekistondagi holat Moslashtirish yo‘nalishi
Singapur: tashqi savdo Elektron navbat va raqamli Bojxona, chegara, temir yo‘l va
uchun yagona elektron platformalar yaratish ekspeditorlarni yagona “yagona

darcha boshlangan [2] darcha” platformasida birlashtirish
Germaniya: yuk tashish Logistika markazlari TOSI‘lkent’ Sam grqand, Navoiy va
. : o .- . Farg‘ona vodiysida davlat-xususiy
qishloglari va logistika tarmog‘i shakllanish o C
. _y sheriklik asosidagi logistika
klasterlari bosqichida

klasterlari

Niderlandiya: port
hamjamiyati axborot tizimi

Ishtirokchilar o‘rtasida
ma’lumot almashinuvi
cheklangan

Quruq portlar va terminallar uchun
yagona axborot hamjamiyati tizimi

BAA: erkin iqtisodiy
zonalar va qayta eksport

Erkin iqtisodiy zonalar
mavjud, ammo logistikaga
ixtisoslashuvi past

Navoiy xalgaro logistika markazini
havo-temir yo‘l qayta eksport
xabiga aylantirish

Xitoy: logistika xarajatlarini
magsadli kamaytirish

Logistika xarajatlari
ko‘rsatkichi hisoblanmaydi

Logistika xarajatlarining YalMdagi
ulushini statistikada hisoblash va
magsadli ko‘rsatkich sifatida
belgilash

Qozog‘iston: tranzit koridori
va quruq port

Tranzit 13,9 min t (2024),
magsad 22 min t (2030) [2;
4]

Qo‘shni davlatlar bilan tranzit
tariflari va elektron hujjatlarni
uyg‘unlashtirish

2025-yilda eksport hajmi 33,8 mlrd AQSh dollari bo‘lganini [3] hisobga olsak,
eksport yuklarini yetkazish vaqtini o‘rtacha bir kunga qisqartirish D. Hammels va G.
Shaur baholari bo‘yicha [20] yiliga taxminan 0,2-0,7 mlrd AQSh dollari miqdoridagi
tarif ekvivalentiga teng samara beradi. Bu hisob taxminiy xarakterga ega bo‘lsa-da,
chegaradan o‘tish va hujjatlarni rasmiylashtirish vaqtini gisqartirish yirik infratuzilma
loyihalari bilan solishtirsa bo‘ladigan iqtisodiy samara berishini ko‘rsatadi. PQ-28-son
qaror bilan joriy etilgan elektron navbat tizimi chegarada bir avtomobilga sarflanadigan
vaqtni 40 dagiqadan 20 daqiqagacha qisqartirishi kutilmoqda [2; 4].

MUHOKAMA

Olingan natijalar xorijiy tadqiqotlar xulosalari bilan mos keladi. Logistika
bozorini muvaffaqiyatli rivojlantirgan davlatlarning barchasida infratuzilmaga
investitsiyalar jarayonlarni raqamlashtirish, institutsional islohotlar va klaster
yondashuvi bilan uyg‘unlashtirilgan [12; 13; 21]. Biroq ularning hech biri O‘zbekiston
uchun to‘liqg namuna bo‘la olmaydi: Singapur, Niderlandiya va BAA dengiz portlariga
ega, Germaniya va Xitoy esa yirik ichki bozorga tayanadi.

Birinchidan, O‘zbekiston uchun eng yaqin model - Qozog‘istonning tranzit-
koridor modeli. Biroq faqat tranzit hajmiga yo‘naltirilgan strategiya mamlakatni
boshqa davlatlar yuklarining “o‘tish yo‘lagi”ga aylantirishi mumkin. Qo‘shilgan
qiymat esa saqlash, saralash, gadoqlash va ekspeditorlik xizmatlarida yaratiladi. Shu

sababli tranzit-koridor modelini Germaniyaning klaster va BAAning qayta eksport
tajribasi bilan to‘ldirish lozim.

Ikkinchidan, quruqlik bilan o‘ralgan davlatlar uchun logistika xarajatlarining
asosly manbai tashish narxi emas, balki noaniqlik va kechikishlardir [19]. Shu sababli
Singapurning ‘“yagona darcha” tajribasi O‘zbekiston uchun eng yuqori samara
beruvchi tajriba hisoblanadi. Bu tajriba yirik kapital qo‘yilmalarni talab etmaydi, lekin
idoralararo muvofiqlik va qo‘shni davlatlar bilan elektron hujjatlarni o‘zaro tan olishni
taqozo etadi [18].

Uchinchidan, Xitoy tajribasi logistika siyosatining o‘lchanadigan maqsadga ega
bo‘lishi muhimligini ko‘rsatadi. Logistika xarajatlarining YalMga nisbati Xitoyda
davlat siyosatining asosiy ko‘rsatkichiga aylangan [9]. O‘zbekistonda bu ko‘rsatkich
rasmiy statistikada hisoblanmaydi, bu esa islohotlar samarasini baholashni
qiyinlashtiradi.

To‘rtinchidan, mahalliy ekspeditorlarning past ulushi [4] xorij tajribasidagi
muhim saboqni eslatadi: yetakchi davlatlarda yirik milliy logistika operatorlari
raqobatbardosh ichki bozor va xalqaro tarmoqga chiqish natijasida shakllangan.
Mahalliy kompaniyalarni klasterlar, ragamli platformalar va xalqaro hamkorlik orqali
qo‘llab-quvvatlash ularning kompetensiyasini oshiradi.

Tadqiqotning cheklovi shundaki, u asosan ikkilamchi ma’lumotlarga tayanadi,
LPI 2023 reytingi esa ekspert so‘rovlari asosida tuzilgan. Davlatlar o‘rtasidagi farqlarni
obyektiv ko‘rsatkichlar - yuklarni kutish va yetkazib berish vaqti ma’lumotlari asosida
chuqurroq tahlil qilish keyingi tadqiqotlarning vazifasi hisoblanadi.

XULOSA

Tadqiqot natijalari logistika xizmatlari bozorini rivojlantirishda xorij tajribasini
mamlakatning geografik va iqtisodiy sharoitini hisobga olgan holda tanlab qo‘llash
lozimligini ko‘rsatdi. Tadqiqot asosida quyidagi xulosalarga kelindi:

Xorijiy davlatlar tajribasi asosida logistika bozorini rivojlantirishning oltita
modeli ajratildi: davlat boshchiligidagi raqamli xab (Singapur), klasterli bozor modeli
(Germaniya), darvoza-port modeli (Niderlandiya), erkin iqtisodiy zonalar modeli
(BAA), davlat rejali infratuzilma-koridor modeli (Xitoy) va tranzit-koridor modeli
(Qozog‘iston).

LPI 2023 bo‘yicha O‘zbekiston yetakchi davlatlardan 30-40 foizga orqada,
Qozog‘istondan esa atigi 0,1 ballga past; eng zaif bo‘g‘inlar yuklarni kuzatish va
infratuzilma hisoblanadi.

Qurugqlik bilan o‘ralgan davlat uchun tashish vaqtini qisqartirish muhim
iqtisodiy zaxira hisoblanadi: eksport yuklarini yetkazish vaqtini bir kunga qisqartirish
yiliga taxminan 0,2-0,7 mlrd AQSh dollari miqdoridagi tarif ekvivalentiga teng samara
beradi.

Tadqiqot natijalariga ko‘ra, O‘zbekiston uchun tranzit-koridor modelini boshqa
modellarning eng samarali unsurlari bilan uyg‘unlashtirgan gibrid yondashuv
magsadga muvofiq. Bu yondashuv doirasida: birinchidan, Singapur tajribasi asosida
tashqi savdo va tranzit uchun yagona elektron darcha tizimini yaratish; ikkinchidan,
Germaniya tajribasi asosida asosiy transport tugunlarida davlat-xususiy sheriklik

asosidagi logistika klasterlarini tashkil etish; uchinchidan, Niderlandiya tajribasi
asosida quruq portlar va terminallar uchun yagona axborot hamjamiyati tizimini joriy
etish; to‘rtinchidan, BAA tajribasi asosida Navoiy xalqaro logistika markazini havo-
temir yo‘l gayta eksport xabiga aylantirish; beshinchidan, Xitoy tajribasi asosida
logistika xarajatlarining YalMdagi ulushini rasmiy statistikada hisoblash va uni davlat
siyosatining maqsadli ko‘rsatkichiga aylantirish; oltinchidan, Qozog‘iston va boshqa
qo‘shni davlatlar bilan tranzit tariflari, elektron hujjatlar va chegara jarayonlarini
uyg ‘unlashtirish magsadga muvofiq.

Umuman olganda, xorij tajribasi logistika bozorining raqobatbardoshligi faqat
infratuzilma bilan emas, balki jarayonlar tezligi, axborot shaffofligi va xizmatlar
integratsiyasi bilan belgilanishini ko‘rsatadi. Taklif etilgan yondashuvni amalga
oshirish O‘zbekistonning 2030-yilgacha belgilangan tranzit va LPI bo‘yicha maqsadli
ko‘rsatkichlariga erishishiga xizmat qiladi.

